
கைலாஸலிங்க³வர்ணநம் 2

ஈஶ்வர: -
ஶ‍்ரு’ணு தே³வி ப்ரவக்ஷ்யாமி கி³ரீந்த்³ரவரநந்தி³நி ।
த்வயிகோ³ப்யம் ந மே கிஞ்சித்த்ரிஷு லோகேஷு வித்³யதே ॥ 13॥
ந ப்ரகாஶ்யம் த்வயா தே³வி ரஹஸ்யம் மம ஹ்ரு’த்³க³தம் ।
ததா²பி த்வயி வக்ஷ்யாமி லிங்கா³த்⁴யாயமிமம் ஶிவே ॥ 14॥
கைலாஸாசலமௌலிஸ்த²ம் லிங்க³மண்ட³லமம்பி³கே ।
தஜ்ஜ்ஞாதுந்நைவ ஶக்யம் ஹி மயைவ மநஸா ததம் ॥ 15॥
கோடிலிங்கா³க்ரு’திரஹம் தத்பூஜாகல்பகோऽப்யஹம் ।
ந தாநி தே³வமுநிபி⁴ர்க³ந்த⁴ர்வை: பூஜிதாந்யுமே ॥ 16॥
நாமரேந்த்³ரவரைர்தே³வி ஶ்ருதாநி கிமு த³ர்ஶநம் ।
(நமத்³க³ணைர்வரைர்தே³வி ஶ்ருதாநி கிமு த³ர்ஶநம்) ।
பூஜநே கா கதா² தே³வி சாக³ம்யோ மம பூ⁴த⁴ர: ॥ 17॥
தத்பஶ்யாமி ப்ரஸந்நேந மநஸா விஸ்மயேந ச ।
மதீ³க்ஷணேந ஸர்வேஷாம் லிங்கா³நாம் பூஜநம் ப⁴வேத் ॥ 18॥
ஶிவே பஶ்ய மஹாதே³வி யாவத்தே த்³ரு’ஷ்டிஸந்ததி: ॥ 19॥
லிங்க³மண்ட³லமித³ந்நகா³த்மஜே சந்த்³ரக²ண்ட³லலிதோத்தமாங்க³கம் ।
குண்ட³லீஶஸுப²ணாவிபூ⁴ஷிதம் பாபஜாலஸுகி³ரீந்த்³ரக²ண்ட³நம் ॥ 20॥
புண்ட்³ரஶோபி⁴தகபாலமாலகம் பி³ல்வசந்த³நஸுபங்கஜார்சிதம் ।
பஶ்ய பஶ்ய கி³ரிஜே நக³மௌலௌ தோஷதா³யகமதீவ மமேஷ்டம் ॥ 21॥
கைலாஸோऽயமதீவ ஸுந்த³ர மஹாலிங்கா³லயாநாம் ஶிவே
கோடீபி: ⁴ பரிதோ வ்ரு’தோ மணிக்³ரு’ஹைஸ்தாத்³ரு’க்ஷலிங்கை³ரபி ।
மாலூரோத்தமஶாகி²ஶேக²ர ஶிக²ஸ்தஸ்யாச்ச²புஷ்பை: ப²லை-

ராநம்ரச²த³பா⁴ரபல்லவயுதைஸ்தத்³க³ந்த⁴ப³ந்தா⁴நில: ॥ 22॥

ஶிகி²ஶிக²குலாக்³ரபிஞ்ச²பா⁴ரைர்மம லிங்கா³லயமார்ஜநம் ஸதை³வ ।
வநவேணூத்³ப⁴வதா³வமத்⁴யலக்³நைஸ்ஸக³ராமோத³ஸுதூ⁴பிதம் ஸதை³வ ॥ 23॥
மணிக³ர்ப⁴க்³ரு’ஹோத்த²ரத்நதீ³பைஸ்ஸததந்தீ³பிதமேவ லிங்க³ஸங்க⁴ம் ।
வநபி³ல்வச²த³புஷ்பக³ந்த⁴வாஹைரபி⁴நீதைஶ்ச ஸுபூஜிதாநி பஶ்ய ॥ 24॥
பாடலபடலைஶ்ச கர்ணிகாரைஸ்ஸரஸோத்பு²ல்லஸுமுல்லஸப்தராகை:³ ।
அரவிந்தை:³ குருவிந்த³வ்ரு’ந்த³வர்ணைர்நவநீலோத்பலஹல்லகைஸ்ஸுபு²ல்லை: ॥
25॥
ஸிதரக்தாமலவர்ணஶீர்யவ்ரு’த்தைரதிக³ந்தை⁴ர்மகரந்த³வ்ரு’ந்த³லீலை: ॥ 26॥
(ஸிதரக்தாமலவர்ணஶீர்ணவ்ரு’ந்தைரதிக³ந்தை⁴ர்மகரந்த³வ்ரு’ந்த³லீலை:) ॥ 26॥
மந்தா³ரைரதிஸுந்த³ரைர்மம ஶிவே லிங்கா³லிமௌலிஸ்ஸதா³
மல்லீபு²ல்லஸுபுண்ட³ரீககுமுதை³ஸ்மத்கர்ணிகாரைஶ்ஶிவே ।
ஸஞ்ச²ந்நாநி தராம் ஸதா³க⁴நப²லை: ப்ரோத்³யத்ஸுதா⁴ஸாரகை:
நைவேத்³யேஷு ஶிவே ஸதா³ஸுரசிதம் லிங்கா³ளயேஷூத்³யதம் ॥ 27॥
கரிகரபுஷ்கரஶீகரோத்த²ஸாரைரபி⁴ஷிக்தாநி ஸ்வமௌலிசந்த்³ரஸாரை: ।
கஸ்தூரிகாம்ரு’க³மதா³ங்க³ஜக⁴ர்ஷணேந க³ந்தா⁴யிதாநி நக³மௌலிஷு பஶ்ய தே³வி
॥ 28॥
உத்பு²ல்லசாமரகுலைரபி⁴வீஜ்யமாநம் ந்ரு’த்தம் ஶிக²ண்டி³விஹிதம் பிகஹம்ஸராக³ம்
।
ஸம்பூஜ்ய பூஜிதமித³ம் மம லிங்க³ஸங்க⁴ம் பாபாபஹாரி ஸுக³திப்ரத³முத்தமஞ்ச ॥
29॥
॥ இதி ஶிவரஹஸ்யாந்தர்க³தே மாஹேஶ்வராக்²யே கைலாஸலிங்க³வர்ணநம் 2॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 38 -

கைலாஸலிங்க³வர்ணநம் । 13-29॥

- .. shrIshivarahasyam . mAheshvarAkhyaH prathamAMshaH . adhyAyaH 38 -

kailAsalingavarNanam . 13-29..

Notes:

Īśvara ஈஶ்வர explains to Devī தே³வீ about group of Śivaliṅga-s ஶிவலிங்க³ at Kailāsa

கைலாஸ, especially at the peak of the mountain.

Śivarahasyam Aṃśaḥ-1 (Māheśvarākhya) ஶிவரஹஸ்யம் அம்ஶ:-1 (மாஹேஶ்வராக்²ய)
has several descriptions about Mount Kailāsa கைலாஸ ஶைல and Śiva ஶிவ. Selected

verses from some of the chapters are presented here.

